
D E C R E T O 
 
Tras ver a proposta que textualmente di o seguinte: 
 
“Visto o informe da Sección de Fomento do Servizo de Contratación e Fomento no que 
literalmente se estable o seguinte: 
 
“Vista a documentación remitida por dona Maria Carmen López Gómez, en nome e 
representación da entidade ASOCIACIÓN BAGOAS DA TERRA, con NIF G27022896, na 
que solicita unha subvención directa de carácter excepcional co obxecto de colaborar no 
financiamento dos gastos derivados da execución da actuación “Congreso CIOFF España 
2026”, polo importe de 13.490,00€, na anualidade 2026 (Expte. núm. 
2026/OSB_01/000078), procede emitir o seguinte INFORME: 
 
ANTECEDENTES DE FEITO: 
 
PRIMEIRO: O Orzamento Xeral da Deputación para o ano 2026 foi definitivamente 
aprobado por acordo plenario de data 30 de decembro de 2025, entrando en vigor o 1 
de xaneiro de 2026.  
 
SEGUNDO: A Xunta de Goberno, en sesión ordinaria celebrada o día 23 de xaneiro de 
2026, aprobou o Plan Estratéxico de Subvencións trianual (anualidades 2026-2028), así 
como o Anexo I de actuacións específicas e créditos inicialmente dispoñibles para o ano 
2026, e que foron publicados no BOP de Lugo núm. 035 do 31 de xaneiro de 2026. 
 
TERCEIRO: Por resolución presidencial, de data 25 de febreiro de 2026, aprobouse a 
seguinte proposta: 
 
“(…) 
SEGUNDO: Aprobar os modelos normalizados de solicitude (Anexos) das subvencións de 
carácter excepcional por importe inferior a 15.000,00 € que se relacionan a 
continuación e que se incorporan ao expediente: 
 
- Anexo I. Solicitude 
- Anexo II. Certificado do secretario/a da entidade solicitante. 
- Anexo III. Autorización para subcontratar nos supostos do artigo 29.3 e 29.7 d) da LXS. 
- Anexo IV: Compromiso de obtención de licencias e autorizacións preceptivas para a 
execución das obras. 
 
TERCEIRO: Aprobar as instrucións sobre como cumprimentar os modelos normalizados 
de solicitude (Anexos) das subvencións e sobre a documentación que debe acompañar 
aos modelos normalizados de solicitude (Anexos) e que se incorporan ao expediente. 
 
CUARTO. Aprobar os convenios tipo en galego canalizadores das subvencións directas 
nominativas e das subvencións de carácter excepcional que se relacionan a 
continuación: 

- Convenios tipo canalizadores de subvencións a formalizar con entidades privadas, 
persoas físicas ou entidades públicas que non sexan Administracións Públicas ou 
entidades vinculadas ou dependentes de aquelas e Universidades: 
 
a) convenio tipo para subvencións directas nominativas e para subvencións de 
carácter excepcional por importe inferior a 15.000,00 € (conta xustificativa simplificada 
en base ao establecido no artigo 31.1 da OXS). 
b) convenio tipo para subvencións directas nominativas por importe igual ou 
superior a 15.000,00 € (conta xustificativa ordinaria en base ao establecido no artigo 
31.2 da OXS). 
 
- Convenio tipo canalizador das subvencións directas nominativas (con independencia 
do importe) e das subvencións de carácter excepcional por inferior a 15.000,00 € de 
xeito individual, a formalizar con entidades públicas que sexan Administracións Públicas 
ou entidades vinculadas ou dependentes de aquelas e Universidades. 
(...) 
 
SEXTO: Determinar que: 
 
1º. soamente se poderá solicitar anticipo con dispensa de garantía, 
− cando se trate de subvencións directas nominativas, ata un máximo do 80% da 
subvención solicitada e en circunstancias debidamente motivadas, para as que se 
acredite a imposibilidade ou notoria dificultade de realizar a actuación subvencionable 
doutro xeito. 
− cando se trate de subvencións de carácter excepcional, ata un máximo do 50% da 
subvención solicitada e en circunstancias debidamente motivadas, para as que se 
acredite a imposibilidade ou notoria dificultade de realizar a actuación subvencionable 
doutro xeito. 
 
2º. Se publicará na páxina web do ente provincial: 
a) os modelos normalizados (Anexos) de solicitude e de xustificación. 
b) As instrucións sobre como cumprimentar os modelos normalizados de solicitude 
(Anexos) das subvencións e sobre a documentación que debe acompañar aos modelos 
normalizados de solicitude (Anexos). 
(…) 
 
4º. Os convenios tipo poderán ser obxecto de adaptación en casos excepcionais previo 
informe favorable da Sección de Fomento do Servizo de Contratación e Fomento 
conformado pola Secretaría e sempre e cando non afecte ao contido substancial do 
convenio.” 
 
CUARTO: Por resolución presidencial, de data 5 de marzo de 2026, se aprobouse a 
modificación dos anexos de solicitude e de xustificación aprobados por resolución 
presidencial de data 25 de febreiro de 2026 para adaptalos á normativa de protección de 
datos.  



IV77SUB7OF7Y5XUSQIPGK7QCOQ Fecha y Hora 28/10/2026 13:02:37

Normativa Este documento incorpora firma electrónica reconocida de acuerdo a la ley 6/2020, de 11 de noviembre, reguladora de
determinados aspectos de los servicios electrónicos de confianza.

Firmado por JOSE ANTONIO MOURELLE CILLERO (SECRETARIO XERAL)

Firmado por PABLO RIVERA CAPÓN (PRESIDENTA)

Url de verificación https://etramite.deputacionlugo.org/verifirma-
lugo/code/IV77SUB7OF7Y5XUSQIPGK7QCOQ Página 3/11

 
 

San Marcos, 8 – 27001 Lugo – Tel.: 982 260 000 – Fax: 982 260 165                                                          www.deputacionlugo.org 

QUINTO: Por resolución presidencial, de data 31 de marzo de 2026, aprobouse a 
corrección do erro material detectado no clausulado dos convenios tipo aprobados por 
resolución presidencial de data 25 de febreiro de 2026”. 
 
SEXTO: Consta providencia, de Presidencia, de impulso de expediente onde se establece 
o seguinte: 
 
“Vista a solicitude realizada por dona Maria Carmen López Gómez, en nome e 
representación da entidade ASOCIACIÓN BAGOAS DA TERRA, na que solicita unha 
subvención directa de carácter excepcional, co obxecto de colaborar no financiamento 
dos gastos derivados da execución da actuación “Congreso CIOFF España 2026”, polo 
importe de 13.490,00€, na anualidade 2026 (Expte. núm. 2026/OSB_01/000078), esta 
Presidencia impulsa a súa tramitación a través da Sección de Fomento do Servizo de 
Contratación e Fomento, en base ás seguintes consideracións: 
 
Primeiro.- O obxecto da amentada subvención ten encaixe dentro da Liña 1.1 – Xeración 
de riqueza, pertencente á Área de Presidencia, do vixente Plan Estratéxico de 
Subvencións 2026-2028, contribuíndo a conseguir maior riqueza en termos económicos 
e de benestar para a provincia. Esta riqueza enténdese no seu concepto máis amplo 
(aspectos materiais e intanxibles ou inmateriais), e contribuír así ao desenvolvemento 
conxunto do territorio, da poboación e da súa organización, en todos os aspectos 
(económico, social, medioambiental, cultural, deportivo, dixital, etc.)”. 
 
Dentro desta mesma liña prevense, entre outros, os obxectivos específicos de fomento 
das actuacións que redunden na potenciación e mellora da actividade económica, social, 
cultural, medioambiental, humanitaria, etc. da provincia; fomento e apoio de actuacións 
de interese público, social, económico ou humanitario, que redunden na xeración de 
riqueza para o territorio da provincia de Lugo; fomento do asociacionismo como 
instrumento para canalizar a organización da sociedade civil para a realización de 
actividades comúns, así como o de promover, fomentar e colaborar na creación e 
mantemento de entidades que persigan obxectivos que redunden na xeración de riqueza 
e benestar, en xeral para a provincia. Neste sentido, a actuación obxecto da subvención, 
considérase de interese público, xeral, social e económico xa que, redunda na 
potenciación e mellora da actividade cultural, social e económica, entre outras, da 
localidade de Viveiro, da mariña lucense, e por ende, tamén do conxunto da provincia. 
Fomenta a cultura da unión, da participación, e do asociacionismo, como a mellor 
estratexia para a loita e a defensa dos intereses dos colectivos; e por ende, fomenta 
tamén a creación e o mantemento das entidades a través das cales se canaliza esa 
organización a prol da sociedade. Todo isto, dentro dunha estratexia conxunta de 
xeración de riqueza territorial e social, no seu sentido máis amplo. 
 
Segundo.- O outorgamento desta subvención realízase ao amparo do previsto no artigo 
22.2 apartado c) da Lei 38/2003, do 17 de novembro, Xeral de Subvencións (LXS), xa 
que: 
 
• Concorren razóns de interese público, social e económico:  

Na actuación obxecto de subvención concorren sobradas e xustificadas razóns para 
considerala de interese público, xeral, social, e especialmente económica, tanto para o 
concello de Viveiro, como para o conxunto da provincia. Así, o feito de que se realice 
neste municipio un evento de tal magnitude a nivel nacional, da sección española do 
Consello Internacional de Organización de Festivais de Folclore e Artes Tradicionais 
(CIOFF), (organismo internacional asociado á UNESCO para salvagarda e promoción do 
patrimonio cultural inmaterial), constitúe un elemento estratéxico por excelencia, na 
xeración de riqueza provincial, no seu aspecto máis amplo. Neste sentido, o evento 
converte ao concello de Viveiro nun punto de encontro para a coordinación, análise e 
planificación de proxectos culturais de ámbito nacional e internacional. Desta forma, a 
presenza en Viveiro de representantes dos principais festivais internacionais do Estado 
suporá unha importante proxección social, cultural, turística e económica para a cidade 
e para a provincia. Así, a capacidade de integración social da actuación, de transmisión 
cultural interxeracional e de promoción exterior do territorio, xunto coa de 
dinamizadora económica (favorecendo a actividade hostaleira, comercial e turística do 
municipio), definen e xustifican sobradamente o seu interese xeral, público, social e 
económico. 
 
• Dificultade para levar a cabo unha convocatoria pública: 
 
Estamos ante unha actividade de fomento na que, tanto o obxecto da actuación a 
fomentar, como as características do promotor da mesma, entre outros, dificultan 
enormemente, por non dicir que impiden, desenvolver un procedemento de 
concorrencia competitiva (procedemento ordinario), mediante a realización dunha 
convocatoria pública. 
 
No que se refire á actuación a subvencionar, incardínase nas liñas prioritarias de 
actuación para a provincia, previstos no vixente plan estratéxico. Trátase dun evento 
excepcional e único (non repetitivo), cunhas características, e dunha magnitude 
extraordinaria. A designación de Viveiro como sede desde Congreso constitúe un 
importante recoñecemento á traxectoria da propia entidade promotora, así como da 
Mostra Folklórica Internacional de Viveiro, como unha das citas de referencia do folclore 
internacional en España. O feito de que se reúnan en Viveiro os responsables e 
representantes dos principais festivais internacionais de folclore do Estado, así como 
membros da estructura directiva de CIOFF España, así como representantes do 
Ministerio de Cultura e da Unesco, decenas de representantes e responsables 
(convertendo durante varios días ao municipio nun punto de encontro para a 
coordinación, análise e planificación de proxectos culturais de ámbito nacional e 
internacional), convérteno en dificilmente comparable e igualable. Desta forma, a 
natureza concreta e localizada da actuación, fai que non sexa susceptible de 
comparación obxectiva con outras posibles iniciativas a nivel provincial. A ausencia de 
apoio á mesma condiciona a súa realización. 
 
No que respecta á entidade promotora e beneficiaria, trátase dunha asociación sen 
ánimo de lucro, que conta con máis de 70 anos de historia na recuperación de tradicións 
populares, na formación cultural das novas xeracións e na promoción de actividades 

culturais que favorezan o coñecemento e valoración do patrimonio cultural inmaterial; 
ademais de promover o intercambio cultural entre diferentes pobos e culturas a través 
da organización de festivais, encontros e actividades internacionais, fomentando valores 
de convivencia, respecto e diversidade cultural. Esta ampla traxectoria converte á 
entidade nunha das asociacións culturais más antigas e consolidadas da provincia de 
Lugo no ámbito da cultural tradicional. A súa pertenza ao CIOFF (Consello Internacional 
de Organizacións de Festivais de Folklore e Artes Tradicionais), organismo asociado á 
UNESCO, que esixe o cumprimento duns estándares organizativos e culturais moi 
exixentes, convérteno na única entidade coa capacidade para desenvolver o evento. 
 
Polo tanto, estamos ante unha actuación de carácter tremendamente extraordinario e 
singular, e que sólo pode ser desenvolta pola entidade que a promove, por ser a elexida 
polo propio CIOFF (Consello Internacional de Organizacións de Festivais de Folklore e 
Artes Tradicionais). 
 
En conclusión, tendo en conta o carácter extraordinario da actuación, xunto coa 
singularidade da entidade que a promove (única con capacidade para desenvolvela), o 
outorgamento da subvención de forma directa eríxese como o máis adecuado e eficiente 
para acadar os obxectivos pretendidos. Doutra forma, sería moi difícil establecer 
criterios comparativos obxectivos para comparala con outros posibles proxectos. Polo 
tanto, enténdese que quedan sobradamente xustificadas as circunstancias que 
condicionan e dificultan o desenvolvemento dunha convocatoria pública. 
 
• Carácter singular do obxecto da subvención.  
 
A realización do “Congreso CIOFF España 2026” no concello de Viveiro, posúe un 
carácter e unhas condicións singulares por excelencia, que a diferencian e converten en 
exclusiva e única, respecto doutras posibles coas que se puidera comparar. Neste 
sentido, trátase dunha actuación de carácter puntual, delimitada temporalmente, e non 
estrutural, que non xera distorsión competitiva, e que non financia gastos ordinarios 
permanentes; polo que, a súa excepcionalidade ven determinada pola súa natureza e 
localización, non sendo polo tanto, susceptible de comparación obxectiva con outras 
posibles iniciativas a nivel provincial. 
 
Trátase dunha actuación que posúe unhas características diferenciáis saliantables. Así: 
 
- É o principal encontro de traballo da organización, reunindo aos responsables dos 
festivais internacionais máis relevantes do país, no que forma parte Viveiro, o cal 
constitúe un recoñecemento ao traballo desenvolto pola propia entidade promotora, así 
como para Viveiro xa que, a maioría do resto de Festivais están en grandes cidades, 
poñendo á Cidade de Viveiro ó parangón de todas elas. 
- Supón o recoñecemento e a consolidación de Viveiro como referente do folclore 
internacional. 
- Leva aparelladas actividades complementarias destinadas a mostrar aos participantes 
o patrimonio cultural, histórico e etnográfico de Viveir e da Provincia de Lugo, 
contribuíndo á promoción exterior do territorio e reforzando o impacto cultural e 

turístico do encontro. 
 
En resume, trátase dun evento único e excepcional, que abranque múltiples actividades, 
que contribúen a acadar obxectivos variados, que lle infunden o papel de singular por 
excelencia. 
 
Polo tanto, tendo en conta o antedito, e considerando que se dan as circunstancias e os 
requisitos esixidos, esta Presidencia impulsa a tramitación e concesión da subvención 
directa de carácter excepcional, por importe de 13.490,00€, a favor da entidade 
ASOCIACIÓN BAGOAS DA TERRA para sufragar os gastos derivados da actuación 
“Congreso CIOFF España 2026”, na anualidade 2026, subvención incluída na Liña 1.1 - 
Xeración de riqueza, correspondente á Área de Presidencia, do vixente Plan Estratéxico 
de Subvencións 2026-2028 da Deputación Provincial de Lugo, e prevista no ANEXO I 
(actuacións específicas e os créditos inicialmente dispoñibles para o exercicio 2026), na 
Liña 1.1 - Xeración de riqueza, apartado c) correspondente á Área de Presidencia, con 
cargo á aplicación orzamentaria 9250.48911 do vixente Orzamento da Deputación 
Provincial de Lugo para o ano 2026.” 
 
CONSIDERACIÓNS XURÍDICO ADMINISTRATIVAS: 
 
PRIMEIRA: A Lei 38/2003, do 17 de novembro, Xeral de Subvencións (LXS), establece no 
seu artigo 22.2 c) que, poderán concederse de forma directa, con carácter excepcional, 
aquelas outras subvencións nas que se acrediten razóns de interese público, social, 
económico ou humanitario, ou outras debidamente xustificadas que dificulten a súa 
convocatoria pública. 
 
O Real Decreto 887/2006, do 21 de xullo, polo que se aproba o Regulamento da Lei 
38/2003, do 17 de novembro, Xeral de Subvencións (RLXS), determina no artigo 67 que, 
“Poderán concederse directamente, con carácter excepcional, as subvencións a que se 
refire a letra c) do apartado 2 do artigo 22 da LXS.” No mesmo senso se expresa o artigo 
19.4 apartado c) da Lei 9/2007, do 13 de xuño, de subvencións de Galicia. 
 
Na base 24 de execución dos Orzamentos da Deputación da anualidade do 2026 
establécese o seguinte: 
 
“(...)  
3. Principios Xerais 
(...) 
Concesión directa: As subvencións poderán outorgarse directamente, non sendo 
preceptiva a concorrencia competitiva nin a publicidade, nos seguintes casos: 
(...) 
- Con carácter excepcional aquelas nas que se acrediten razóns de interese público, 
social, económico ou humanitario, ou outras debidamente xustificadas que dificulten a 
súa convocatoria pública. 
(...)”. 

E no mesmo senso, se pronuncia o artigo 25 da Ordenanza Xeral de Subvencións da 
Deputación (publicada no BOP de Lugo núm. 009, do 11 de xaneiro de 2024 e a 
corrección de erros no BOP de Lugo núm. 038 do 15 de febreiro de 2025). 
 
SEGUNDA: Na Ordenanza Xeral de Subvencións da Deputación disponse o seguinte:  
 
- Artigo 1. obxecto 
“(...) 
A concesión de subvencións que se realice ao amparo desta Ordenanza Xeral de 
Subvencións deberá estar vinculada a algún do obxectivos das Liñas das diversas Áreas 
do Plan Estratéxico de Subvencións vixente”. 
 
- Artigo 28. Subvencións de concesión directa por razóns de interese público, social, 
económico, humanitario ou outras xustificadas que dificulten a súa convocatoria pública. 
 
“1. Con carácter excepcional, poderán concederse directamente subvencións cando se 
acrediten razóns de interese público, social, económico ou humanitario, ou outras 
debidamente xustificadas que dificulten a súa convocatoria pública. 
2. Estas subvencións non poderán superar o limite establecido nas bases de execución 
do orzamento e/ou no Plan estratéxico de Subvencións vixentes. 
3. O procedemento de concesión iniciarase a instancia de suxeito interesado. 
4. Iniciado o procedemento, deberá emitirse: 
 
- informe subscrito polo responsable do servizo ou centro xestor, no que se contemple a 
definición do obxecto da subvención, con expresa indicación do carácter excepcional e 
singular da subvención e as razóns de interese público, social, económico, humanitario 
ou outras que xustifiquen a dificultade da súa convocatoria pública.  
- borrador de convenio canalizador da subvención, subscrito polo responsable do 
servizo ou centro xestor, no que se contemple o réxime xurídico ao que se axustará a 
subvención, e que necesariamente haberá de manifestarse sobre os seguintes extremos:  
 
a) O obxecto da subvención e os seus beneficiarios. 
b) O crédito orzamentario ao que se imputa o gasto e contía da subvención, 
individualizada, no seu caso, para cada beneficiario cando fosen varios. 
c) Compatibilidade ou incompatibilidade con outras subvencións, axudas, ingresos 
ou recursos para a mesma finalidade, procedentes de calquera Administración, ente 
público ou privado, nacional, comunitario europeo ou internacional. 
d) Prazos e modos de pago da subvención, posibilidade de efectuar pagos 
anticipados e abonos a conta, así como o réxime de garantías que, no seu caso, deban 
achegar os beneficiarios. 
e) Prazo e forma de xustificación por parte do beneficiario do cumprimento da 
finalidade para a que se concedeu a subvención e da aplicación dos fondos percibidos. 
 
5. Adoptarase o correspondente acto de concesión, previa fiscalización da Intervención 
provincial, ao que seguirá a firma do correspondente convenio canalizador. 

A concesión destas subvencións realizarase por quen se determine nas bases de 
execución do orzamento e no Regulamento Orgánico da Deputación.” 
 
TERCEIRA: Órgano competente para a concesión da subvención. 
 
- O artigo 8 da Ordenanza Xeral de Subvencións da Deputación de Lugo establece que os 
órganos competentes para a concesión de subvencións serán son os que se determinen 
no Regulamento Orgánico da Deputación e nas Bases de execución do seu orzamento 
xeral. 
-Na base 24.4 de execución dos Orzamentos da Deputación da anualidade do 2026 
disponse o seguinte: 
 
“(...)  
Concesión directa: O órgano competente para o seu outorgamento é o Presidente a 
proposta do Delegado correspondentes sempre que o seu importe sexa inferior a 
15.000,00 € de xeito individual, e a Xunta de Goberno para importes individuais iguais 
ou superiores. (…)” 
 
CUARTA: Trámites procedimentais. 
No que se refire aos trámites procedimentais, relativos á aprobación do convenio que 
instrumenta a axuda, á concesión da subvención e á aprobación do gasto, e tendo en 
conta o disposto na Base 36 de execución do orzamento provincial para o ano 2026, que 
regula o alcance da fiscalización de gastos e ingresos, deben constar no expediente 
administrativo os seguintes documentos: 
 
- Que a concesión directa da subvención ampárase nalgunha das normas que, segundo a 
normativa vixente, habilitan para utilizar este procedemento. 
- Se é o caso, existencia de Convenio regulador da subvención. 
- Acreditación na forma establecida na normativa reguladora da subvención, de que o 
beneficiario atópase ao corrente das obrigas tributarias e fronte á seguridade social e de 
non atoparse nas prohibicións para obter a dita condición, previstas nos apartados 2 e 3 
do artigo 13 da Lei 38/2003, de 17 de novembro, Xeral de Subvencións. 
- Informe ou proposta da unidade administrativa xestora, no que se manifesta que, 
segundo os datos que están no seu poder, o beneficiario reúne todos os requisitos para 
optar á subvención. 
Así mesmo, o outorgamento dunha subvención debe cumprir, entre outros, o requisito 
de existencia de crédito adecuado e suficiente para a tender ás obrigas de contido 
económico que se deriven da concesión da subvención (art. 9.4.b) LXS e 6.4b) LSG). 
 
CONCLUSIÓNS: 
 
PRIMEIRA. A finalidade da actuación da devandita subvención directa de carácter 
excepcional encaixa na Liña 1.1 – Xeración de riqueza, pertencente á Área de Presidencia 
do vixente Plan Estratéxico de Subvencións 2026-2028 da Deputación Provincial de 
Lugo.  

Na mesma, establécese como obxectivo estratéxico o de “conseguir maior riqueza en 
termos económicos e de benestar para a provincia. Esta riqueza enténdese no seu 
concepto máis amplo (aspectos materiais e intanxibles ou inmateriais), e contribuír así 
ao desenvolvemento conxunto do territorio, da poboación e da súa organización, en 
todos os aspectos (económico, social, medioambiental, cultural, deportivo, dixital, etc.)” 
Os obxectivos específicos da mesma son, entre outros, os de fomento das actuacións que 
redunden na potenciación e mellora da actividade económica, social, cultural, 
medioambiental, humanitaria, etc. da provincia; fomento e apoio de actuacións de 
interese público, social, económico ou humanitario, que redunden na xeración de 
riqueza para o territorio da provincia de Lugo; fomento do asociacionismo como 
instrumento para canalizar a organización da sociedade civil para a realización de 
actividades común, así como o de promover, fomentar e colaborar na creación e 
mantemento de entidades que persigan obxectivos que redunden na xeración de riqueza 
e benestar, en xeral para a provincia. 
 
SEGUNDA: Queda acreditada, na providencia de impulso de expediente, a 
excepcionalidade da actuación a subvencionar e a dificultade de acudir a unha 
convocatoria pública. 
 
TERCEIRA: A documentación aportada polo representante da entidade correspóndese 
coa aprobada por resolución presidencial de data 5 de marzo de 2026 (modelos 
normalizados de solicitude (Anexos) das subvencións directas excepcionais por importe 
inferior de xeito individual a 15.000,00 €). 
 
Polo que á vista da documentación e os datos que obran neste expediente, considérase 
que o obxecto desta subvención atópase comprendido dentro das motivacións definidas 
anteriormente, e que o beneficiario reúne os requisitos para optar á subvención. Así 
mesmo, consta no expediente xustificación ou declaración responsable do representante 
da entidade, de que a mesma cumpre cos requisitos establecidos nos artigos 13 da Lei 
38/2003, do 17 de novembro, Xeral de Subvencións e 10 da Lei 9/2007, do 13 de xuño, 
de subvencións de Galicia, para obter a condición de beneficiario. 
 
CUARTA: Esta subvención reflíctese no Rexistro Público de Subvencións (BDNS) coa 
seguinte descrición: 
 
EPÍGRAFE CÓDIGO DESCRICIÓN 

SECTOR ECONÓMICO 94 Actividades asociativas 

FINALIDADE 18 Outras actuacións de carácter económico 

IMPACTO DE XÉNERO 2 
Nulo. Cando non existindo desigualdades de partida en relación á igualdade de 
oportunidades e de trato entre homes e mulleres, non se prevexa modificación 
algunha desta situación. 

INSTRUMENTO DE AXUDA SUBV Subvención e entrega diñeraria sen contraprestación 

 
QUINTA: Consta informe favorable de intervención sobre la existencia de crédito, por 
importe de 13.490,00€, na aplicación orzamentaria 9250.48911 do vixente orzamento 
xeral. 

En base ao anteriormente exposto, e tendo en conta que o beneficiario reúne os 
requisitos para optar a subvención de carácter excepcional solicitada, informase 
FAVORABLEMENTE que pola Presidenta se adopte a seguinte resolución: 
 
1. Que se aprobe a concesión da subvención directa de carácter excepcional, por 
importe de 13.490,00€, a favor da entidade ASOCIACIÓN BAGOAS DA TERRA para 
sufragar os gastos derivados da actuación “Congreso CIOFF España 2026”, na anualidade 
2026, subvención incluída na Liña 1.1 - Xeración de riqueza, correspondente á Área de 
Presidencia, do vixente Plan Estratéxico de Subvencións 2026-2028 da Deputación 
Provincial de Lugo, e prevista no ANEXO I (actuacións específicas e os créditos 
inicialmente dispoñibles para o exercicio 2026), na Liña 1.1 - Xeración de riqueza, 
apartado c) correspondente á Área de Presidencia. 
2. Que se aprobe o gasto por importe de 13.490,00€, con cargo á aplicación 
orzamentaria 9250.48911 do vixente Orzamento da Deputación Provincial de Lugo para 
o ano 2026, a favor da entidade ASOCIACIÓN BAGOAS DA TERRA, para sufragar os 
gastos derivados da actuación “Congreso CIOFF España 2026”, na anualidade 2026. 
3. Que se aprobe o borrador do convenio en galego a través do que se instrumenta a 
citada subvención directa de carácter excepcional, que consta no expediente, e que se 
adecúa ao convenio tipo para subvencións directas de carácter excepcional por importe 
inferior a 15.000,00€ de xeito individual (conta xustificativa simplificada en base ao 
establecido no artigo 31.1 da OXS) aprobado pola Presidenta.” 
 
Proponse á Presidenta que adopte a seguinte resolución: 
 
1º.- Aprobar a concesión da subvención directa de carácter excepcional, por importe de 
13.490,00€, a favor da entidade ASOCIACIÓN BAGOAS DA TERRA para sufragar os 
gastos derivados da actuación “Congreso CIOFF España 2026”, na anualidade 2026, 
subvención incluída na Liña 1.1 - Xeración de riqueza, correspondente á Área de 
Presidencia, do vixente Plan Estratéxico de Subvencións 2026-2028 da Deputación 
Provincial de Lugo, e prevista no ANEXO I (actuacións específicas e os créditos 
inicialmente dispoñibles para o exercicio 2026), na Liña 1.1 - Xeración de riqueza, 
apartado c) correspondente á Área de Presidencia. 
 
2º.- Aprobar o gasto por importe de 13.490,00€, con cargo á aplicación orzamentaria 
9250.48911 do vixente Orzamento da Deputación Provincial de Lugo para o ano 2026, a 
favor da entidade ASOCIACIÓN BAGOAS DA TERRA, para sufragar os gastos derivados 
da actuación “Congreso CIOFF España 2026”, na anualidade 2026.  
 
3º.- Aprobar o borrador do convenio en galego a través do que se instrumenta a citada 
subvención directa de carácter excepcional, que consta no expediente, e que se adecúa 
ao convenio tipo para subvencións directas de carácter excepcional por importe inferior 
a 15.000,00€ de xeito individual (conta xustificativa simplificada en base ao establecido 
no artigo 31.1 da OXS) aprobado pola Presidenta, con CSV: 
IV77QLS2BYEL76HIYYQB6ZXRIY.” 

Polo anteriormente exposto e, en uso das facultades que lle confire a esta Presidencia o 
artigo 34 da Lei 7/1985, do 2 de abril, reguladora das bases do réxime local, RESOLVO: 
 
Prestar aprobación á proposta anteriormente transcrita en todas as súas partes. 

 
    A PRESIDENTA, 
P.D. Decreto de data 14-01-2026 
   O DEPUTADO PROVINCIAL, 
            O SECRETARIO, 
              
   Asdo: Pablo Rivera Capón  
              
 


